
Қожабекова Ғ. 

Бас жүлде бокс федерациясының кубогы

Қазақстан бокс федерациясының Кубогы үшін басталған бәсекенің үшінші кездесуі Астана қаласы мен Павлодар облысы құрамалары арасында өтті. Бұл Шығыс дивизионындағы алғашқы матч болды. 10 салмақ дәрежесінде өткен жекпе-жектердің нәтижесінде астаналықтар 6:4 есебімен жеңіске жетіп, келесі айналымға өтті.

Қазақстан бокс федерациясының прези​денті Тимур Құлыбаевтың бастамасымен биылғы жылдан бастап дәстүрлі өтіп тұратын айтулы жарыс еліміздегі бокстың дамуына үлес қосатын ерекше жоба болып отыр. Енді жыл сайын республика бойынша төрт дивизионда /Солтүстік, Шығыс, Оңтүстік, Батыс/ командалық іріктеу жарыстары, содан кейін әр дивизионның, жеңімпаздары жартылай финалда кездесіп, олардың жеңгендері Тәуелсіздік күні Кубок жеңімпазын анықтайтын болады. Бүгінге дейін Қазақстан бокс федерациясы Кубогының үш кездесуі өтті. Батыс диви-зионында Маңғыстау облысы Ақтөбе құрамасын, ал Атырау облысы Орал облысының құрамасын ұтты. Енді ақтаулықтар мен атыраулықтар жартылай финалға шығу үшін айқасады. Шығыс дивизионында Астана құрамасы Павлодар облысын 6:4 есебімен ұтып, енді олар Алматы облысы мен Шығыс Қазақстан облысы құрамалары арасында өтетін матчтың жеңімпазымен кездесетін болады. Бұл кездесу 7 тамыз күні өтеді. Ал Астана рингінде өткен матчта алаң иелерінен Ілияс Сүлейменов /49 кг/, Азат Махметов /52 кг/, Қанат Абуталипов /56 кг/, Думан Алимов /60 кг/, Бакытжан Кожабеков ( С.Сейфуллин атындағы Қазақ агротехникалық университетінің студенті /69 кг/ ), Азамат Белгібаев /81 кг/ өз қарсыластарынан басым түсті. Павлодарлықтардан Азамат Смағұлов /64 кг/, Данат Иманбеков /75 кг/, Сергей Гончаров /91 кг/ және Дмитрий Готфрид / +91/ жеңімпаз атанды. Астаналық Думан Алимов жарыстың «Үздік боксшысы» атанса, павлодарлық Асылбек Оспановқа «Жеңіске деген жігері үшін» сыйлығы тапсырылды. Жарыс жеңімпаздары мен үздік боксшыларға Қазақстанның мемлекеттік жаттықтырушысы Болат Абдрахманов, Астана қаласының Туризм, дене тәрбиесі және спорт басқармасы бастығының орынбасары Алмас Пошанов, «Астана Арландары» кәсіпқой клубының бас директоры Болат Манкенов, Павлодар облыстық бокс федерациясының атқарушы директоры Азамат Мақажанов, бокс  ардагерлері, Қазақстанның еңбек сіңірген бапкерлері Қанбек Байғұлов, Сергей Турчак, Айсұлтан Жақыпбеков арнайы сыйлықтар табыс етіп, жеңістерімен құттықтады.

